CYNGOR  CYMUNED  TRAWSFYNYDD  COMMUNITY  COUNCIL
 


COFNODION  O’R  CYFARFOD  A  GYNHALIWYD  AR  6  EBRILL  2022

Yn bresennol:		Y Cadeirydd Hefin Jones.

Y Cynghorwyr:	Elfed Wyn ap Elwyn, Richard Davies, Helen W Jones, Annest Smith, Aron Roberts,
Enid Roberts, Dewi Williams, Idwal Williams. 

Hefyd yn bresennol:	Elfed Roberts (Cynghorydd Sir)
Karen Hughes (Swyddog Ariannol)
			
Ymddiheuriadau:	A. Huw Jones, Keith O’Brien.

Gan nad oes Clerc ar hyn o bryd cymerwyd y cofnodion gan y Swyddog Ariannol.


2227 – COFNODION

Cyflwynwyd, cadarnhawyd a llofnodwyd y cofnodion fel rhai cywir gan y Cadeirydd yn amodol ar faterion yn codi o gofnodion y cyfarfod a gynhaliwyd ar 2 Mawrth 2022.  

2228 – MATERION  YN  CODI  O’R  COFNODION
1401(3b) a 2191(1) – Garej Lôn – Mae yr Heddlu wedi cadarnhau eu bod yn dilyn y mater i fyny.  Adroddwyd bod y ceir sydd yn cael eu parcio wedi creu rhwystr i’r tractor sydd yn cario byrnau i Brynysguboriau a bod perchennog y garej wedi gwrthod eu symud.  Cytunwyd pasio y gwybodaeth ymlaen i’r heddlu. 

1774(4) Gardd Sylvia Crowe, Sgwar y Ddraig a’r Adeilad Man Gwylio – Dim adroddiad pellach.

1842(2) a 1878(7) – Cyflymder a Goleuadau Stryd Bronaber – Derbyniwyd ateb oddiwrth Lee Waters AS yn dweud nad ydynt am newid unrhyw beth ar hyn o bryd ond byddent yn adolygu terfynau cyflymder ar draws rhwydwaith cefnffyrdd Cymru wedi i’r canllaw newydd ‘Pennu Terfynau Cyflymder Lleol yng Nghymru’ gael ei gyhoeddi nes ymlaen eleni.  Nid oedd gwybodaeth pellach parthed y ffilmio gan Bro Cast.

1962 (1) a 2138 - Adeiladau Cyhoeddus y Pentref - Adroddwyd bod cyfarfodydd wedi eu cynnal a cytunwyd aros am adroddiad Adrian Roberts.

2024 (4) Damweiniau ar ffordd A470/A4212 – Derbyniwyd ateb oddiwrth Lee Waters AS yn cadarnhau y bydd yr arwyddion a’r marciau ffordd yn cael eu gwella ar gyffordd yr A470/A4212 a bydd asesiad i gerddwyr yn cael ei wneud o groesfan Stesion.  Nid oedd gwybodaeth pellach parthed y ffilmio gan Bro Cast.

2068 (2) Mynwent Pen Cefn – Adroddwyd bod Guto Tomos wedi gwneud y gwaith.  Cytunodd y Cadeirydd i gysylltu gyda’r perchennog i drafod y camau nesaf.

2085 (3) Llys Ednowain – Adroddwyd bod person lleol wedi datgan diddordeb i gymryd Llys Ednowain drosodd a’i redeg fel hostel.  Cytunwyd trefnu cyfarfod cyn diwedd y mis i drafod y mater gyda’r unigolyn.  Y Cynghorwyr Hefin Jones, Elfed Wyn ap Elwyn, Annest Smith ac Enid Roberts i fynychu ynghyd a’r Swyddog Ariannol. 

[bookmark: docs-internal-guid-c90ce644-7fff-971e-88]2092 (4) – Parcio ger yr Ysgol – Adroddodd y Cynghorydd Elfed Roberts bod y swyddog oedd yn delio gyda’r mater wedi newydd swydd.  Cadarnhaodd ei fod am drefnu cyfarfod gyda’r Heddlu, Swyddog Diogelwch Stryd Cyngor Gwynedd a Cadeirydd y Cyngor Cymuned.



2092 (6) Llysiau’r Dial (Japanese Knotweed) – Cytunwyd gadael y mater ar y cofnodion hyd nes bydd y gwaith wedi ei wneud.

2099 (6) Marciau Gwyn y Pentref – Adroddodd y Cynghorydd Elfed Roberts bod y swyddog oedd yn delio gyda’r mater wedi newydd swydd.  Cadarnhaodd ei fod am gysylltu ymhellach gyda Cyngor Gwynedd.

2107 (2) Dalgylch Ysgolion – Dim ateb i’r ebost oedd wedi ei anfon i Cyngor Gwynedd. 

2120 (3) Dwr yn llifo ar draws ffordd Penstryd a Pant Glas – Dim ateb i’r ebost oedd wedi ei anfon i Adrian Williams, Cyngor Gwynedd.

2126 (3) Biniau Halen – Adroddodd y Cynghorydd Elfed Roberts bod Cyngor Gwynedd yn barod i ail-osod a llenwi y biniau halen.  Cytunodd anfon y gwybodaeth ymlaen i’r Swyddog Ariannol.

2150 (1) Stryd Gefn Bro Prysor (rhwng 1 a 6) – Adroddwyd bod lluniau diweddar wedi eu hanfon i Adra ond nid oes ateb pellach wedi ei dderbyn.
 
2161 (2) – Cae o dan Bryn y Gofeb a’r wal derfyn – Cadarnhaodd y Cynghorydd Dewi Williams ei fod am gael golwg ar y wal sydd yn gwynebu Dolwen pan fydd y tywydd yn caniatau.

2161 (8) – Llwybr o Stesion i Blaen Cwm – Nid oedd adroddiad pellach.

2161 (9) – Gardd Sgwar y Pentref – Mae’r mater mewn llaw gan y Cynghorydd Dewi Williams a Mr Robert Williams. 

2171 (1) Swydd y Clerc – Adroddwyd nad oes neb wedi dangos diddordeb hyd yma.  Cytunwyd ail hysbysebu y swydd a cynnig cyflog ar raddfa SCP 7-12 (£10.63 - £11.73 yr awr) yn seiliedig ar 7 awr yr wythnos (£3,869.32 i £4,269.72 y flwyddyn).  

2177(4) – Parc Bryn Glas – Adroddodd y Cadeirydd nad oedd wedi cael cyfle i dorri y gangen sydd yn gwyro drosodd o dir Bryn Hyfryd Stores ond bydd yn rhoi sylw i’r mater pan fydd y tywydd yn caniatau..

2182(1) – Lloches Bws Maes Gwyndy – Adroddwyd bod gwter wedi ei osod yn y llawr i arbed y dwr rhag croni ond nid yw’r panel wedi ei osod.  Y Swyddog Ariannol i gysylltu ymhellach gyda Cyngor Gwynedd.

2184(1) - Fandaliaeth Cofeb Hedd Wyn – Adroddwyd bod yr Heddlu wedi cysylltu gyda’r Cadeirydd yn cadarnhau eu bod wedi holi y person dan amheuaeth ond gan ei fod yn gwadu y peth nid yw’r Heddlu yn gallu gwneud dim.  Cytunwyd cysylltu a’r Heddlu i adrodd bod gwydr mân wedi ei roi yn bwrpasol ar y sglefr yn y cae chwarae Cefn Gwyn.

2184(6) – Gordyfiant ar y llwybr o amgylch y Llyn/ map o’r Llwybr – Adroddwyd bod y gwaith wedi ei gwblhau.

2185(1) – Datblygu Tai Cymunedol – Adroddwyd bod yr holiadur wedi ei ddosbarthu.  

2192(1) – Gordyfiant gwrych rhiw Pencefn – Dim ateb i’r ebost oedd wedi ei anfon i Adrian Williams, Cyngor Gwynedd.

2205(2) – Clerc dros dro – Y Swyddog Ariannol am gysylltu gyda Cyngor Gwynedd i wneud ymholiadau pellach am rodd ariannol a costau blynyddol.

2211(1) – Toiledau Cyhoeddus – Adroddwyd bod Kevin Jones wedi  uwchraddio y system CCTV.  Derbyniwyd ateb gan Amanda Murray Cyngor Gwynedd yn cadarnhau bod y gwaith adfer wedi cychwyn a bydd y toiledau yn ail agor cyn gynted a phosib wedi i’r gwaith gael ei gwblhau. 

2213 - Adroddiad yr Heddlu - Difrod i’r Is-Orsaf - Adroddwyd bod yr Heddlu wedi cysylltu gyda’r Cadeirydd yn cadarnhau eu bod wedi holi y person dan amheuaeth ond gan ei fod yn gwadu y peth nid yw’r Heddlu yn gallu gwneud dim.  

2216(2) - Lloches Bws Bronaber - Derbyniwyd ebost gan Rhian Williams Cyngor Gwynedd yn adrodd eu bod wedi penderfynu gohirio gosod y llochesi am y tro gan eu bod dan bwysau gan Llywodraeth Cymru i gwblhau y gwaith ar y safleoedd i gyd yn fuan.  Yn dilyn ebost gan y Cynghorydd Huw Jones yr oedd y Swyddog Ariannol wedi anfon gwybodaeth iddynt am berchnogaeth tir Tegannedd.

2218(1) - Cŵn rhydd/baw cŵn - Dim ateb i’r ebost oedd wedi ei anfon i Cyngor Gwynedd.

2218(2) - Cyfarfodydd y Cyngor yn dilyn Cofid - Cytunwyd cael prisiau gliniadur er mwyn parhau i gynnal cyfarfodydd yn y Neuadd gyda’r opsiwn hefyd i barhau i ddefnyddio Zoom.

2222(5) - Ceir heb drethi ac ‘MOT’ - Adroddwyd bod ebost pellach wedi ei anfon gan un o drigolion y pentref i Cyngor Gwynedd a’r Heddlu.  Yr oedd ateb wedi ei dderbyn oddiwrth Cyngor Gwynedd yn adrodd mae cyfrifoldeb yr Heddlu ydi cerbydau heb dreth ac MOT.

2231 - Meinciau a byrddau ar y ffordd o flaen y Cross Foxes - Dim ateb i’r ebost oedd wedi ei anfon i Adrian Williams, Cyngor Gwynedd.


2229 – GOHEBIAETH

(1)	Cais Cynllunio - NP5/78/79H – Cae Madog - Cytunwyd yn unfrydol i wrthwynebu y cais oherwydd

Mae un tŷ ar y cynllun yn cael ei adeiladu ar draws hawl tramwy
Nid oes son am Adran 106 ar gyfer y tai
Bydd yr holl dai sydd ar y cynllun yn cael effaith andwyol ar y tai sydd ar y safle yn bresennol
Bydd yr holl dai yn amharu ar breifatrwydd y tai sydd ar y safle yn bresennol ac ar y stryd gyferbyn
Bydd y safle parcio sydd ar gornel y uchaf y cynllun yn creu problem
Mae problemau parcio yn y pentref yn barod a bydd y datblygiad yn ychwanegu at y broblem

(2)  	Cais Cynllunio - NP5/78/79G - Cae Madog - Cytunwyd bod angen mwy o wybodaeth er mwyn ystyried y cais gan nad yw yn glir os oes amod 106 ar y tai neu a ydynt yn dai fforddiadwy ayb.

Adroddodd y Cynghorydd Elfed Roberts ei fod wedi gofyn i Awdurdod Parc Cenedlaethol Eryri dynny y cais i mewn.

(3)	Pecynau Enwebu - adroddwyd bod y pecynau wedi eu dosbarthu yn ystod y mis ond ‘roedd rhai o’r Cynghorwyr wedi methu eu hanfon yn ol i Gyngor Gwynedd erbyn y dyddiad penodol.  Mae y Swyddog Ariannol wedi cysylltu gyda Cyngor Gwynedd i gael arweiniad.

(4)	Swyddfa Archwilio Cymru - Rhybudd Awdit 2021/22.

(5)	Ebost gan berchennog 7 Ty Gwyn eisiau symud y lloches bws er mwyn gwneud gwaith ail-bwyntio ar yr eiddo.  Cytunwyd cysylltu gyda Cyngor Gwynedd i gael arweiniad.  Mae hefyd angen gofyn i’r perchennog be fydd yn digwydd i’r garreg fawr sydd tu ol i’r lloches bws.

(6)	Ebost gan berson o du allan i ffiniau y pentref eisiau eu claddu gyda perthynas sydd eisoes mewn bedd ym Mynwent Pencefn.  Yn unol a rheolau y Fynwent, cytunwyd caniatau hyn, cyn belled a bod lle yn y bedd.

[bookmark: _GoBack]2230 – ADRODDIAD  ARIANNOL

(1)	Cadarnhawyd a derbyniwyd yr adroddiad ariannol a gyflwynwyd gan y Swyddog Ariannol.  

(2)	Adroddwyd bod llythyr penodiad fel Archwilwyr Mewnol wedi ei anfon i Cyngor Gwynedd.


2231 – MATERION I’W TRAFOD AR Y PRYD

(1)	Parcio Stryd Ty Llwyd - Adroddwyd bod ymwelwyr sydd yn aros y ‘Ty Ni’ yn parcio ar safle anghyfleus a byddai yn creu anhawster petai cerbydau argyfwng angen mynediad i eiddo sydd wedi ei lleoli yr ochr draw i’r bont.  Cytunodd y Cynghorydd Elfed Roberts i drafod y broblem gyda Cyngor Gwynedd.

(2)	Gwyneb y ffordd o Glyndwr i Bron Erw - Adroddwyd bod gwyneb y ffordd mewn cyflwr gwael ac yn creu perygl.  Cytunodd y Cynghorydd Elfed Roberts i drafod y broblem gyda Cyngor Gwynedd.

(3)	Meinciau ar y ffordd osgoi - Adroddwyd bod y meinciau angen eu paentio.  Cytunwyd cysylltu gyda Meirion Morris, Asiantaeth Cefnffyrdd.

(4)	Gât mynedfa Bryn y Gofeb - Cytunwyd gofyn i Alan Thomas baentio y gât.  Cytunodd y Swyddog Ariannol i drefnu i gael arwydd ‘dim cŵn’ arall gan bod yr un oedd wedi ei osod yn wreiddiol wedi diflannu.

(5)	Gwter wrth Bryn Dedwydd - Adroddwyd bod y gwter wrth Bryn Dedwydd yn gorlifo i gerddi eiddo islaw.
	Cytunwyd cysylltu gydag Adrian Williams, Cyngor Gwynedd.

(6)	Diolchwyd i’r Cynghorydd Enid Roberts am ail-baentio y geiriau ar lechi Cofeb Hedd Wyn.


2232 – MATERION  AR  GYFER  Y  CYFARFOD  NESAF

(1)	Cytunwyd gohirio y Cyfarfod Blynyddol a chadarnhau y Rheolau a’r Polisiau tan mis Mehefin oherwydd yr Etholiadau ar y 5 Mai 2022.


2233 – ADRODDIADAU  O’R  CYFARFODYDD  YN  YSTOD  Y  MIS

(1)	Cadarnhawyd bod yr Is-bwyllgor Llwybrau wedi cyfarfod yn Bryn y Gofeb cyn y cyfarfod.

(2)	Mae Clwb Prysor am ail ddechrau ond mae angen aelodau newydd.

(3)	Y Cadeirydd wedi mynychu cyfarfod o Un Llais Cymru ar y 9 Mawrth.  Cafwyd cyflwyniad ar integreiddio trenau a bysus yng Ngogledd Cymru gan Elsie Jackson ynghyd a gwybodaeth gan Mel ap Owain ar gynllun hyfforddiant gorfodol ar gyfer Cynghorau a dogfennau sydd yn rhaid ymddangos ar y safle we.


CYFARFOD NESAF – 4  MAI  2022


